
Aningaasaqarnermut Nunamullu Namminermut Naalakkersuisoq
Naalakkersuisoq for Finanser og lndenrigsanliggender

I natsisartunut ilaasortaq
Vivian Motzfeldt, Siumut
Maani

§ 37 naapertorlugu apeqqut 123/2021-mut akissut

NAALAKKERSU•SUT
GOVERNMENT OF GREENLAND

inatsisartut Suleriaasianni § 37, imm. 1 naapertorlugu Naalakkersuisunut apeqqutinik
imaattunik saqqummiussaqarputit:

1. Aningaasanut inatsit 2021-imi konto 20.11.70 aningaasaliissutini immikkoortitat,
aalisartut ingerlaqqikkusuttut pillugit qulaajaanissamut atorneqartussat
Naalakkersuisut qanoq pilersaaruteqarfigivaat?

Akissut: Raajarniarnerup taamanikkut aaqqissuuteqqinneqarnissaa immikkut
siunertaralugu 1990-imi aalisarneq pillugu inatsimmik nutaamik akuersinissap tungaanut
pisup arlaannaanulluunniit attuumassuteqanngitsumik quiaajaaffiginegarnerata
ingerlannegarnissaanut 2,5 mio. kr.-nik immikkoortitsinissaq 2021-mut aningaasanut
inatsit pillugu isumaqatigiissummi isumaqatigiissutigineqarpoq. Tamatuma kingornatigut
Aningaasaqarnermut Akileraartarnermullu Ataatsimiititaliap aningaasaliissutit taakku
ikilisinneqarnissaat akueraa.

Malittarisassat inatsisit atuuttussanngorlugit akuerineqarnerinut atuuttut
malinneqarsimanersut nalilerneqarnissaannut 2021-mi oktobarip naannginnerani
inatsisilerituunit avataaneersunit ikiorneqarnissamik qinnuteqarnissaq Naalakkersuisut
naatsorsuutigaat, soorluttaaq pisoqalisoqarsimasinnaaneranik apeqqut
ilaatinneqarumaartoq.

2. Aalisartut ingerlaqqikkusuttut qulajaaffigineqarnissaannut aningaasat
immikkoortitat sinneruttut ukioq manna atorneqarnissaat
piviusunngortinniarneqarpa?

a. Aappiuppat qaqugu?
b. Naamiuppat suut tunngavilersuutiginegarpat?

Akissut: Apeqqut 1-imut ataatsimut akissuteqaat innersuussutigineqarpoq.

3. Aalisartut ingerlaqqikkusuttut quiaajaaffiginegarnissaat maanna
Naalakkersuisooqatigiit aningaasanut inatsimmi 2022-imut
ilanngunneqarnissaat pilersaarutigaat?

a. Aappiuppat qaqugu?
b. Naamiuppat suut tunngavilersuutigineqarpat?

Akissut: Qulaajaaneq ukioq manna naammassineqartussatut naatsorsuutigineqarpoq,

taamaattumillu 2022-mut aningaasanut inatsimmi tamatumunnga aningaasaliissutinik
immikkoortitsisoqamissaa naatsorsuutigineqarnani.

